
War kooban  

Mashruuca Gurmadka Abaarta Soomaaliya iyo Adkeysiga (SEDRP) waxaa ka mid ah taageero FAO oo 
loogu talagalay xoojinta sugnaanta cuntada iyo adkeysiga hab-nololeedka miyiga. Mashruuca waxaa la 
fulin doonaa iyadoo la ballaarinayo taagyeerada waaxyo badan oo FAO ah oo loogu talagaley kor u 
qaadista iyo xoojinta hawlgallada barnaamijyada socda ee ka hortagga macaluusha, waxkaqabashada 
abaaarta iyo dhisidda adkaysiga.  

Xubinta 2 – Taagyeerada Qorshaysan ee FAO ee waxkaqabashada Abaarta oo degdeg ah ee iyo 
Dib-u-soo kabashada (US$30 malyan)  

Xubintaani waxay gacan ka geysan doonta Ka-hortagga Macaluusha FAO iyo Qorshaha waxka abashada 
Abaarta ee sanadka 2017, iyadoo ujeedadu tahay kordhinta degdeg ah ee helidda cuntada, 
samatabixinta hab-nololeedyada iyo hantida, iyo taageerida soo kabasho waaritaan leh ee hababka 
beeraha iyo hab-nololeedka xoola-dhaqatada bulshooyinka bartilmaameed ah. Waxqabadyada hoos 

yimaada xubintaan waxaa loogu talagalay in gacan laga geysto abbaaridda baahiyaha cuntada 
degdegga ee qoysaska abaartu saamaysay, halka sidoo kale la dardargelinayo dib u soo kabasha 
hantida waxsoosaarka, waxsoosaarka cuntada, iyo hababka hab-nololeedka. Waxqabadyada ayaa 
sidoo kale loogu jaangooyey in isku mar ah la bixiyo gargaar degdeg ah muddo-gaaban iyo taageero 
samatabixin iyo dib u kabashada hantida (kaabayaasha, waxgashiyada, xirfadaha, shaqada) taas oo 
xoojineysa adkeysiga muddo-dheer ee waxsoosaarka beeraha iyo habaka hab-nololeedka miyiga.  

Waxqabadyada hoos yimaada xubintaan waa sida soo socota:  

Xubin-hoosaadka 2.1 - Lacag-shaqo-ku bixin loogu talagaley baahiyaha cuntada oo degdegga iyo dib 
u soo celinta kaabayaasha biyaha (US $ 6, 44 malyan):  

Xubin-hoosaadkaan wuxuu taageeri doonaa sare u qaadidda barnaamijyada lacag-shaqo-ku-bixinta-
FAO oo siinaya qoysaska nugul lacag cadaan ah si degdeg loo helo cunto iyo biyo iyo in muddo laba 
iyo toban toddobaad ah la hawlgaliyo shaqo mushaari ah. Hawlaha lagu taageeray iyadoo loo 
marayo shaqada waxaa ka mid noqon doona dib u dhisidda biyo galeennada (waraha), dayactirka 
kanaalada yaryar waraabka ee hadda jira oo isugu jira labaadka iyo saddexaad, dhisidda carro-moos 
lagu xakameeyo ciid-hallowga, dib u xiridda qararka jabsan ee webiga si loo dhimo fatahaadda, iyo 
dayactiridda kaabayaasha biyo-qabatinka (waraha) iyo biyo-kaydinta. Ka-faa'iideysteyaashu waxay 
heli doonaan lacag caddaan ah amminka diiwaangelinta, oo u dhiganta inta laba todobaad shaqo 
lagu bixiyo. Qoysaska aan awoodin in ay ka qayb qaataan mashaariicda shaqada iyadoo sabab u 
yihiin da'da, caafimaadka, ama tixgelinno kale waxay heli doonaan lacag caddaan ah oo aan shuruud 
lahayn.  

Xubin-hoosaadka 2.2 – Lacag-cadaan Degdegga iyo Taagyeeridda Hab-nololeedka Beeraha (US $ 
9,66 malyan): Xubin-hoosaadkaan wuxuu taageeri doonaa soo kabashada hababka waxsoosaarka 
beeraha iyo hagaajinta cunto helidda bulshooyinka aagga webiyada si loogu taageero kor u 
qaadidda barnaamijka FAO ee “Lacag-cadaan iyo dheeri” (Cash+). Barnaamijkaani wuxuu bixinayaa 
lacag caddaan oo shuruud lahayn iyo wax-gashiga hab-nololeedka oo la siinayo qoysaska si ay 
daboolaan baahiyahooda cunto oo dedegga oo isla mar ahaantii dib la soo celinayo 
waxsoosaarkooda dalagga ama helitaanka kalluunka. Iskudhafkaan gargaarku wuxuu beeralayda ka 
caawinayaa soo celinta aasaaska hantidooda waxsoosaar iyada oo loo marayo abuur siinta iyo 
waxgashiyada kale, oo wuxuu u diyaarinaya xilliga waxbeerashada soo aadan. Iyadoo isku mar la 
siinayo lacag caddaan ah iyo waxgashiga beeraha, qoysaska beeraleyda ah waxay awoodi kari 
doonaan inay daboolaan baahiyahooda cunto muddo gaaban ilaa iyo inta dalagyada la soo 



goosanayo karayo oo la xiriirta wareegyada dalagga hadda jira iyo kan waqtiga soo socda. Goobaha 
ay ka jiraan suuqyo si fiican u shaqeynaya, nidaamka foojarka (waraaqda lacag bixinta) ayaa la 
isticmaali doonaa si loo dhiirigeliyo codsiga baahida iyo saadsiinta suuqqa-lasocota ee waxgashiyada 
loo baahan yahay (abuurka, Bacriminta) iyo adeegyada (sida dhul diyaarinta, matoorrada 
waraabka).  

Foojarradu waxay ansax ka noqon doonaan oo keliya suuqyada ku yaal meeshii guriga qaateyaasha 
bulshada ka tirsan ay degenaayeen abaarta ka hor, taas oo sidoo kale caawin doonta dhiirrigelinata 
dib celinta dadka barakacayaasha ah. Intaa waxaa dheer, barnaamijku wuxuu beegsan doonaa 
qoysaska nugul ee bulshada aagga dhulka webiyada, iyadoo la siinayo lacag caddaan ah oo ay la 
socoto xirmooyin ah qalabka lagaga kalluumaysto webiyada. Kordhinta quudashada kalluunku 
waxay wanaajin doontaa tayada quudka ee xagga borotiinnada muhiimka ah, fitamiinnada iyo 
nafaqeeyeyaal yaryar, oo ay ku jiraan calcium, birta, zinc iyo fitamiinada A, B12 iyo D. Tani waxa kale 
duwi doonta anfacada taas oo sida kale u jaanjeerta in ay diiradda saarto karbohaydaradyada.  

Xubin-hoosaadka 2.3 – Dib-u-soo-celinta Hab-nololeedyada Xoolo-dhaqatada (US$8.05 million): Si 
loo dhawro hantida xoolaha iyo hab-nololeedka xoola-dhaqatada, xubin-hoosaadkaan wuxuu 
taageeri doonaa kor u qaadidda FAO ee waxqabadyada gurmadka degdegga xoolaha ee guud ahaan 
Soomaaliya. Xoolaha goobaha bartilmaameedka ah waa laga tallaali/daaweyn doonaa caabugyo 
noocyo kala duwan oo halisgelinaya wax soo saarka xoolaha, qiimaha, caafimaadka iyo noloshaba. 
Ximooyin calaf daaq ah ayaa la siin doonaa si loo wanaajiyo caafimaadka xoolaha.  

Waxaa laga yaabaa in tababar la bixiyo si loo kordhiyo tirada kooxaha xoolaha daweeya si ay u 
awoodaan in aqoonsadaan astaamaha nafaqo-darrida iyo curdurrada xoolaha oo siiyaan daaweynta 
ku haboon iyo tallaalada. waxqabadyada kale ee laga yaabo in lagu taageero oo hoos yimaada xubin 
kaan waxaa ka mid ah xoolo-siin ari ah oo muddo dhexe ah, markii caafimaadka xooluha uu 
hagaago oo xaaladaha cimiladu habboonaato.  

Si loo kordhiyo helitaanka guud ee calafka xoolaha xilliyada abaarta iyo abaar la’aanta, xubin-
hoosaadkaan wuxuu gargaar ka geysan doona waxsoosaarka calafka ee iskaashato iyo heer bulsho 
ah iyadoo la siin doono abuura miraha ku haboon iyo qalabka loo isticmaalo wax beerista, 
daryeelka, goosashada iyo keydinta calafka iyo tababaridda beeraleyda si loo kordhiyo 
waxsoosaarka calafka guud ahaan.  

Xubin-hoosaadka 2.4 – Xoojinta Udiyaargarowga Musiibada, Kormeeridda iyo Hababka Digniinta 
Hordhaca (US$1.61 malyan): Si loo hagaajiyo awoodda bulshooyinka nugul, dawladda, iyo 
bani'aadamnimada iyo la-hawlgalayaasha horumarinta si loogu diyaargaroobo oo looga jawaabo 
abaarta, xubin-hoosaadkaan wuxuu taagyeeraa hawlo kala duwan oo hagaajin doona hawlaha 
waxkaqabashada abaarta hadda taagan iyo mustaqbalka iyo ka hortagga macaluusha. Xubin-
hoosaadkaan dhexdiisa, waxaa lagu taageeri doonaa bulshooyinka nugul si loo horumariyo 
udiyaargarowga abaarta heer-bulsho iyo qorshayaasha ka jawaabidda, la socodka cimilada iyo 
awoodaha saadaalinta ayaa lagu xoojin doonaa hindisaha FAO ee habka maareynta macluumaadka 
biyaha iyo dhulka ee Mashruuca Habka Mareynta Macluumaadka Biyaha iyo Dhulka (SWALIM), iyo 
soosaaridda, maareynta, iyo faafinta xogta digniinta hordhaca oo la hagaajin doonaa iyada oo loo 
marayo taagyeero la helo Unugga Falanqaynta Nafaqda iyo Sugnaanta Cuntada (FSNAU).  

Xubin-hoosaadka 2.5 – Maareynta Mashruuca (US$4.24 malyan): Xubin-hoosaadkaan wuxuu 
maalgelin doonaa hawlaha soo socda: (i) kharashka hawlgalka tooska ah ee qorshaynta iyo hirgelinta 



masharuuca; (ii) kharashyada hawlgalka tooska ah ee FAO, (iii) kharashaadka dadban, ama guud ahaan 
kharashyada adeegga mashruuca iyo maamulka.  

 

Maalgelinta Xubinta 2 ee 
Mashruuca Xubin-hoosaadka  

Tafaasiisha Xubinta  WB (US$M)  

2.1  Lacag-shaqo-ku bixinta ku 
saabsan baahiyaha cunto 
degdegga iyo dib u soo celinta 
kaabayaasha biyaha  

6.44  

2.2  Lacag-cadaan Degdegga ah iyo 
Taagyeeridda Hab-nololeedka 
Beeraha  

9.66  

2.3  Dib-u-soo-celinta Hab-
nololeedyada Xoolo-dhaqatada  

8.05  

2.4  Xoojinta Udiyaargarowga 
Musiibada, Kormeeridda iyo 
Hababka Digniinta Hordhaca  

1.61  

2.5  Maareynta Mashruuca  4.24  

Total  30.0  
 


